Kadri KRYEZIU

REVOLUCIONI | STUDENTEVE TE 11 MARSIT TE
VITIT 1981

Abstrakt

Demonstratat e vitit '81 ishin vazhdimési e demonstratave té
studentéve té vitit 1968, por me kérkesa mé té zgjeruar. Qéllimi i
gjithé kétyre protestave apo demonstratave apo revolucionet, ka gené
liria nga pushtuesit serb. Uné njéri prej organizatoréve té
demonstratave té 11 marsit 1981, kam pérshkruar rrjedhat origjinale te
nisjes sé kétyre demonstratave, e para pér té treguar té vértetén dhe
vetém té vértetén dhe pér té treguar se kéto demonstrata jané nisur nga
studentét e rregullt té Universitetit té Prishtinés, pa ndikim nga askush
nga jashté, e kam fjalén pér shtetet apo garge politike. Pér shkak té
pérgatitjes shumé té miré té kétyre protestave, them se u organizuan
né njé nivel té larté té ilegalitetit, e cila prodhoi dilema se kush ka
mundur t'i organizoj ato. Ky éshté varianti origjinal i organizimit té
demonstratave té 11 marsit 1981.

Pérshkrimi i Demonstratave té 11 marsit té vitit 1981

Ishin akumuluar shumé probleme té hershme e té vonshme,
né sfera té ndryshme té jetés né Kosové. Mungesa e zhvillimit
ekonomik né standardet e ish Republikat e Jugosllavisé, mos
respektimi i kushtetutés té vitit 1974.

Organizimin e demonstratave té 11 marsit té vitit 1981, e
kané béré studentet e Fakultetit Juridik, Ramadan Gashi, Bedri Deliu,
Januz Januzaj dhe Kadri Kryeziu, banues né dhomén 312 dhe
studentet: Gani Koci, Murat Musliu dhe Selim Geci, banues né
dhomén 310 té konviktit I111. M& 9 Mars ne, studentét e lartcekur jemi
tubuar né dhomén 310 dhe até naté, si réndom sa heré rrinim sé
bashku kemi biseduar pér céshtjen e studentéve dhe té Kosovés pas
shumé diskutimeve kemi vlerésuar se éshté e nevojshme té shprehim
revoltén toné si studenté pér situatén gé mbretéronte né Kosové dhe
kemi vendosur pér organizimin e demonstratés sé 11 Marsit, kemi
béré planin e veprimit dhe kemi caktuar kohen e fillimit té
demonstratés, ora 19 dite e mérkuré, demonstrata duhej té fillohej nga
Mensa e studentéve.

Si jurist ka gené shumé véshtiré pér ta gélltitur até gé thuhej
né Kushtetutén e vitit '74 se té gjitha té drejtat qytetarét i kané té
barabarta né Kosoveé, gjé gé nuk ishte e vérteté. Ndérkaq klasa politike
e ka zbatuar politikén e Komitetit Qendror té Lidhjes Komuniste té
Jugosllavise.

Kushtetutén e vitit 74 dikush e ka kuptuar si dicka mé
liberale, por ajo né fakt ka gené njé kamuflazh me té cilén populli
shqiptar né Kosové nuk i ka gézuar té drejtat e barabarta si popujt e
tjeré né ish-Jugosllavi. Si mé 1974 ashtu edhe né vitin 1978, ka pasur
shumé njeréz tané né burgje té ish- Jugosllavisé, gé jané burgosur
vetém pse e kané ngritur zérin kundér padrejtésive, né mesin e tyre ka
gené edhe Adem Demagi, i cili pér ne ka gené frymézim.

Pastaj, né pérpjekjet pér realizimin e té drejtave tona té
ligjshme, kemi gené té frymézuar edhe nga gazetat té cilat i lexonim
ne até kohé «Lajmeétari i Lirisé», «Bashkimi», «Zéri i Kosovés», gé na
vinin nga grupi i Jusuf Gérvallés e Kadri Zekés, me té cilét uné
fatkegésisht nuk kam pasur kontakt.

Pastaj libri «Gjarpérinjté e Gjakut», i Adem Demagit. Bile mé
kujtohet njé rast kur njé dité né konvikte kishin ardhur disa njeréz té
UDB-sé (Shérbimi i Sigurimit Serb). Uné e kam pasur me vete librin «
Gjarpérinjté e Gjakut» dhe para se té shkoj né dhomén time kam hyré

né njé dhomé tjetér dhe nga kati i dyté kam kércyer poshté me gjithé
libér dhe fatmirésisht kam shpétuar pa ndonjé Iéndim.

Kam kércyer sepse ai libér gé até kohé ka gené problem,
sikurse edhe pér njé «KR (Kosova Republiké)» jané dénuar njerézit.

Né konviktin numér tre kemi biseduar mu pér kéto probleme.
Diskutime ka pasur edhe me studentét e tjeré por ky éshté grupi i cili
ka organizuar demonstratat e 11 marsit té vitit 1981.

Ky grup nuk éshté themeluar por ne kemi gené bashké né
dhomén 312 dhe né dhomén 310 té konviktit Il (tre) dhe gjaté
bisedave kemi shprehur mendimin toné pér problemet me té cilat
ballafagohej populli shqiptar. Ky grup ka gené shumé transparent, nuk
ka gené grup ilegal dhe né momentin kur ne i kemi organizuar
demonstratat nuk kané pasur njohuri as UDB-ja e as grupet ilegale, té
cilat jané befasuar me veprimet tona.

Organizimi né njéfaré ményre ka gené edhe legal edhe ilegal,
i fshehur pas disa kérkesave ekonomike, sociale, etj. Bile mé kujtohet
se kur jané béré demonstratat e 11 marsit, ka gené dité e mérkuré dhe
ka luajtur futboll Prishtina me Partizanin dhe mé duket se até ndeshje
se Prishtina e pati fituar.

Kur kemi dalé né mbrémje, gytetarét kané menduar se ne
jemi simpatizant té Prishtinés dhe kemi dal pér ta festuar fitoren por
ne nuk kemi pasur lidhje atéheré me pérkrahjen e ekipeve té futbollit
si Prishtina, Partizani, Cérvena Zvezda, etj, té cilat disa shqiptaré
bukur shumé i kané dashur. Ndérsa ne kemi gené krejt té orientuar
ndryshe — rreth ¢éshtjes sé Kosovés. Mirépo né até kohé ne nuk kemi
kérkuar pavarési pér Kosovén por Republiké pér té gené e barabarté
me té gjitha Republikat tjera.

E motiv pér veprimet tona ka gené Lidhja e Prizrenit e pastaj
né vitin 1979, ne pér heré té paré ne konviktin numér Il (tre) té
studentéve bashké me disa shoké (me kujtohet vetém Shemsi Syla),
kemi organizuar pér heré té paré mos me dalé me e prit Titon, i cili né
Kosové até vit pat ardhur pér heré té fundit.

Edhe ky veprim i joni atéheré ka gené shumé i rrezikshém
sepse né até kohé éshté dashté me dal me prit Titon gjithsesi, nése nuk

ke dal atéheré té kané cilésuar armik té popullit, por ne nuk i kemi
marré parasysh kéto fjalé dhe ia kemi arritur gqé njé pjesé té miré té
studentéve t'i bindim gé té mos dalin pér ta pritur Titon.

Kétu mendoj gé ia ka filluar ajo thyerja historike, tani kishin
ardhur vitet e '80-ta, edhe né até vit i kemi béré disa protesta té
brendshme ne Qendrén e Studentéve, késhtu gé mé 9 e 10 mars té vitit
1981 kemi diskutuar né dhomén time 312 me cimerat e mi dhe né
dhomén 310 me Gani Kocin dhe kemi ardhur né pérfundim se duhet
béré dicka né kété drejtim. Dhe kemi vendosur t'i ndajmé detyrat.

Pér detyré e kemi pasur qé secili nga ne té béjmé shok mé
shumé, né ményré qé kur té shkojmé né Mensé me datén 11 mars né
ora 19:00, ta bllokojmé Mensén dhe pastaj té dalim né gytet.

Filozofia joné ka gené qé pakénagésiné toné ta marrin vesh
edhe té tjerét nga jashté, e pér ta marré vesh té tjerét nga jashté éshté
dashur pér té béré dicka. Késhtu gé ne kemi shkuar né Mensé mé 11
mars '81. Ne shokét — organizatorét shkuam bashké, situata né Mensé
ishte njéjté. Késhtu gé né até mbrémje kemi shkuar né Mensé dhe
kemi filluar t'i hegim studentét nga vijat ku pritnin pér ushgim dhe né
njé moment uné kur kam hyré né njé vijé té ushqgimit dhe kam takuar
Bahrije Kastratin, studente e Fakulteti Juridik ka gené, kurse uné me
motrén e saj isha i fejuar dhe né até moment ajo me ka pyetur se ¢ka
po ndodh, ndérsa uné i tregova se po bénim demonstrata, e ajo né até
moment e ka marré pjatén dhe e ka hedhur pér toké.

Shumé kohé pastaj éshté folur se njé vajzé i ka nisur
Demonstratat. Jo, demonstratat i kemi nisur ne grupi gqé pérmenda me
larté, ndérkaq Bahrija vetém e ka gjuajtur pjatén dhe nga ai moment
studentét kané filluar t'i rrotullojné tavolinat...ka pasur pak vrazhdési
aty por pas 10 minutave éshté pastruar salla dhe né kemi dalé jashté.
Demonstratat e 11 marsit '81 né kuptimin e jashtém kané pasur
karakter ekonomik-social, ndérsa né thelb pérmbanin gjithsesi
karakterin politik.

Pasi gé numri i studentéve é&shté rritur dukshém, mé duket se
kemi gené 300-400 veta kemi marré rrugé pér né gytet. Ne ishim né
ballé té studentéve, ndérkag Gani Kocin e kisha afér i cili né njé

moment e ka nisur té brohoras «Kosova Republiké». Uné né até
moment ia kam mbyllur gojén dhe i kam théné: ngadalé se herét éshté.
Ne nuk e dinim cka po béhet njéheré, késhtu gé kemi vazhduar rrugén
pér né qytet dha pas disa metrave i kemi takuar disa vetura té zeza té
Komitetit.

A kané gené té Mahmut Bakallit a t¢ Xhavit Nimanit nuk
kemi arritur t¢ mésojmé por e di se kemi gjuajtur me gur dhe kemi
vazhduar rrugén kah shtépia e Xhavit Nimanit, ku ruante njé polic, e
kemi gjuajtur edhe até polic edhe shtépiné e Nimanit dhe kemi
vazhduar rrugén kah Hotel Grandi.

Mé kujtohet se né até naté ka gené edhe Bajram Kosumi, i
cili ka brohoritur «Lironi shokét nga burgu». Ky éshté realitet,
Kosumi ka gené shumé i zéshém dhe éshté i gjaté edhe nga trupi e
éshté dalluar. Até nuk e kam njohur deri até naté. Grupi yné ka gené
nga 300- 400 veta. Ne kemi shkuar té gjithé sé bashku dhe kur kemi
ardhur te RTP-ja (Radio Televizioni i Prishtinés) megé atéheré luanin
filma erotik, sepse policia e Serbisé né até kohé ka gené e orientuar
edhe né degjenerimin e té rinjve shqiptaré té Kosovés, aty, afér RTP-
sé i kemi paré disa pllakate gé i reklamonin kéta filma, té cilat disa
student gé ishin mé té pérgatitur fizikisht i kané thyer dhe pastaj e
kemi vazhduar rrugén drejté Mensés.

Kemi ardhur afér Mensés, konkretisht te Instituti
Albanologjik, i kemi paré policiné qé na i ka drejtuar pushkét. Kjo tani
na frikésoi pak, i kishim vetém nga 22 vjet dhe kur nisén té na gjuanin
me gaz lotsjellés, ne filluam té& shpérndahemi. Bile mé kujtohet duke
kaluar andej nga «Ulpiana» pér né Mensé, njé serbe prej sé larti nga
banesa mé ka gjuajtur me njé lakér e pér pak gqé nuk mé ka rrokur né
koké. Ne e kemi vazhduar rrugén prapé dhe kur kemi shkuar te mensa
e kemi paré grupin e dyté té protestuesve duke ardhur, i cili
péraférsisht i kishte pasur rreth dhjetémijé (10.000) veta. Kur e kemi
paré até grup, nuk po me kujtohet a i kam théné Gani Kocit apo
Ramadan Gashit: e tash ¢ka u bé?

Nuk e di kush e kishte organizuar kété grupin e dyté té
protestuesve, mé duket se ata spontanisht na jané bashkangjitur né

193



demonstraté. Ky grup i madh i protestuesve ia arriti té thyej edhe
kordonin e policisé, pastaj té gjithé sé bashku kemi géndruar né
Qendrén e Studentéve. Mé kujtohet se aty kemi kénduar té gjithé sé
bashku si «Gurté e Kacanikut», e mé voné até naté (11 mars '81) ka
ardhur Ali Lajci i cili ka gené né Kino me té fejuarén e vet. Ai nuk e
ka ditur pér organizimin mirépo duke e paré cka po ndodh ka hipur
mbi njé trafo té rrymés elektrike, e cila ka gené né Qendrén e
Studentéve dhe e ka théné njé fjali bukur t¢ madhe pér até kohé
«C'éshté ky gjak rinor, ¢»ésht€é ky vurmak.. . jepni vurmak». Pas
kétyre fjaléve studentét edhe mé shumé jané «kallé», ndérsa mé voné
pér ta qetésuar situatén ka ardhur edhe Pajazit Nushi, i cili ka gené né
até kohé Zyrtar i larté, e té cilin e kané gjuajtur me guré.

Demonstrata ka vazhduar téré natén deri né ora pesé té
méngjesit. Deri me 25 mars nuk ka pasur lévizje.

Grupi yné nuk i ka organizuar demonstratat e 26 marsit '81.
Kurse demonstratat e 26 marsit kané gené té organizuar nga Ali Lajci,
Bajram Kosumi, Murat Musliu, Merxhan Avdyli, etj, sa mé kujtohet,
kéta kané gené organizator, ndérsa ne kemi gené pjesémarrés aktiv, e
kemi ndihmuar organizimin por nuk kemi gené organizator, dm.th. né
dhomén e Ali Lajcit éshté béré organizimi i demonstratave té 26
marsit. Edhe ne kemi gené pjesémarrés aty dhe i kemi paré parullat.
Parullat jané béré né ményré té organizuar dhe pérveg atyre qé kané
gené té karakterit ekonomik, ka pasur shumé edhe té karakterit politik.
Dy prej parullave gé kané qgené shumé interesante ishin: «Jemi
shqiptaré — nuk jemi Jugosllav», «Trepca punon, Beogradi ndérton.
Natyrisht se ka pasur edhe parulla té tjera. Mé 25 mars jané béré kéto
parulla, ndérsa Murat Musliu e ka marré detyré gé né méngjesin e 26
marsit t¢ mos i lejojé studentét pér té shkuar né ligjérata, duke i
informuar se do té organizohen demonstrata. Késhtu gé rreth orés 10
kemi dalé para konvikteve, ndérsa pas pak ka ardhur Azem Vllasi, i
cili kishte béré pérpjekje pér ta ndaluar demonstratén sepse até dité ka
gené edhe Stafeta e Titos e géllimi i yné ishte me e ndal e me e prish
Stafetén. Vllasi ka fol ¢ka ka fol por nuk ka arritur t€ na bind. Mé
kujtohet se uné kam gené shumé afér tij kur ka théné «mosni bre, se e

morét né qafé veten edhe mua». Por ne kemi vazhduar rrugén teposhté
pér né qytet, ku jemi pérballur me policinég, e cila ka pérdor dhuné té
egér por aty disa nga ne demonstruesit e kemi kaluar edhe até pengesé
dhe kemi shkuar né qytet te Teatri Kombétar, ku kemi arritur gé ta
prishim manifestimin pér Stafetén e Titos. Mé& voné né Qendrén e
Studentéve, pér t'i shpérndaré demonstruesit tjeré gé nuk kishin arritur
té depértojné né qytet kané ndérhyré forcat speciale té policisé sé ish
Jugosllavisé, té cilat ishin ftuar nga udhéheqésit politik t&¢ Kosovés.

Nga kjo ndérhyrje e policisé, jané revoltuar edhe mé shumé
gytetarét dhe nuk kané shkuar shumé dité e ka pasur pérséri
demonstrata, né prill, mé 1 dhe 2 prill.

Demonstrata e prillit nuk e dimé kush i ka organizuar. Ne e
kemi diskutuar kété puné, nuk ka dalé askush pér té théné se i ka
organizuara kéto demonstrata, edhe pse kuptohet se njerézit kané
punuar por mendoj mé tepér né ményré individuale.

Né fillim éshté burgosur Ali Lajci, pas demonstratave té 26
marsit '81. Laj¢i nuk ka ditur pér ne, nuk na ka njohur ne, grupin toné
dhe UDB-ja ka menduar se Ali Lajci ishte lideri kryesor i organizmit
té demonstratave bashké me Bajram Kosumin. Mé voné i kané marré
edhe Gani Kocin, jo pér demonstrata por pér pjesémarrje né grupin
ilegal té Llapit, Ramadan Gashin e kané marré me 9 korrik, ndérsa
mua e Murat Musliun, mé duket mé 11 apo 12 korrik, e pastaj Januz
Januzaj e Bedri Deliun... e shumé studenté té tjeré, té cilét u dénuam
sé bashku me gindra vite burg.

